
ZEGAMAKO UDAL IKASGELAKO BARNE ARAUDIA
1.

Araudi honen xedea da udal ikasgelako erabilera eta funtzionamendu baldintzak
arautzea. lkasgela Ugarte Zelai 12 bajuan dago eta Zegamako Udalarena da.

2.

Ikasgela 16 pertsonentzako bakarka ikasteko gunea da. Gune hau ezin da taldekako
lanak egiteko erabili. Bakarka ikasteko gunea da eta isiltasunak erabatekoa izan behar
du. Lau mahai daude, entxufeak eta wifia. Ikasgelaren ondoan komun bat ere badago.

3.

Ikasgela, 18 urte beteta edota indarrean dagoen urte naturalean beteko dituzten
Zegamako erabiltzaileei dago zuzenduta, Zegaman erroldatuta egon behar duelarik
erabiltzaileak. Goi mailako ziklo formatiboak, unibertsitate ikasketak, graduondokoak,
masterrak, oposaketak edo antzekoak ikasten edo prestatzen ari direnentzat
zuzendua.

4,
Ikasgelako egutegia eta ordutegia: astelehenetik igandera 07:00etataik 21:00etara.
5.

Sarrerako giltzari buruz: ikasgelako giltza eskuratzeko 10 euroko fidantza ordaindu
behar du erabiltzaileak. Giltza pertsonala da eta ezin zaio beste pertsona bati utzi (zein
eta noiz sartu eta irten den erregistratuko da giltzaren bidez). Giltza galduz gero,
lehenbailehen jakinarazi behar da udalean edo liburutegian sarrera baimena
baliogabetzeko.

6.

Sarrerako giltza eskuratzeko: astelehenetik ostiralera 16:30etatik 18:30etara
liburutegian egin beharko da eskaera. Eskaera orri bat bete eta sinatu beharko da eta
10 euroko fidantza ordaindu bertan. Noizbait giltza behar ez duen erabiltzaileak,
liburutegian itzuli beharko du.

7.
Gelaren erabilpenari buruz:

- Ikasgelako erabiltzaileen betebehar orokorrak errespetatu.

- Ikasgelatik ateratzen den azken pertsonak argiak itzali, leihoak itxi eta kanpoko atea

itxi beharko du.
- Mugikorrak itzali edo isiltasunean jarri behar dira.

- Ezin da erreserbarik egin. Gehienez, 30 minututan gorde ahal izango da tokia,
erabiltzailea bertan ez dagoela.

- Ezingo da tokirik gorde.
- Ezin da erre. Ezin da jan.

- Instalazioa eta bertako ekipamendua zaintzeko beharra. Nahita egindako edo
zabarkeriagatik gertatutako kalteen erantzule arduragabe jokatu duen pertsona izango
da.

- Zerbaitek oker funtzionatzen badu, zerbait puskatu bada edo araudi honetan
esandakoa betetzen ez bada, udalean edo liburutegian jakinarazi.

- Aforoa errespetatu behar da.

Arauak errespetatzen ez badira Udalak ahalmena izango du sarrera baimena
baliogabetzeko eta behar diren neurriak hartzeko.



